
__ __________ 2019 թվականի N   -Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՑԱՄԱՔԱՅԻՆ ՏԱՐԱԾՔԻ ԾԱԾԿՈՒՅԹԻ ԴԱՍԱԿԱՐԳՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ
 
Հայաստանի Հանրապետության  Հողային օրենսգրքի  6.1-րդ հոդվածի 3-րդ մասի համաձայն Հայաստանի Հանրապետության կառավարությունը որոշում է.
1. Հաստատել Հայաստանի Հանրապետության ցամաքային տարածքի ծածկույթի դասակարգման կարգը՝  համաձայն հավելվածի։
2. Սույն որոշումն ուժի մեջ է մտնում 2020 թվականի հունվարի 1-ից:


Հավելված 
ՀՀ կառավարության 2019թ.
“___”_________-ի  N     -Ն
որոշման

Կ Ա Ր Գ
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՑԱՄԱՔԱՅԻՆ ՏԱՐԱԾՔԻ ԾԱԾԿՈՒՅԹԻ ԴԱՍԱԿԱՐԳՄԱՆ 

1. Սույն կարգով կարգավորվում են Հայաստանի Հանրապետության ցամաքային տարածքի  ծածկույթի դասակարգման հետ կապված հարաբերությունները: 
2. Ցամաքային տարածքի ծածկույթի դասակարգումն իրականացվում է հողերի ընթացիկ հաշվառման արդյունքում կազմված հողային ֆոնդի առկայության և բաշխման վերաբերյալ հաշվետվության (հողային հաշվեկշռի) յուրաքանչյուր տարվա տվյալների հիման վրա:
3. Ցամաքային տարածքի ծածկույթի դասակարգումը կազմվում է ըստ վարչատարածքային բաժանման` համայնք, մարզ, հանրապետություն: 
4. Ցամաքային տարածքի ծածկույթի դասակարգումը բաղկացած է տեքստային մասից  և սույն հավելվածի Ձև-ի համաձայն լրացված  աղյուսակից։
5. Ցամաքային տարածքի ծածկույթը դասակարգվում է՝ 
1) մշակովի հողեր, 
2) մարգագետիններ, 
3) ծառածածկ տարածքներ, 
4) թփուտապատ տարածքներ, 
5) ջրածածկ տարածքներ, 
6) բուսականությունից զուրկ տարածքներ:
6. Մշակովի հողերի դասի կազմում ընդգրկվում են հողային ֆոնդի՝
1) գյուղատնտեսական նշանակության հողերից՝ վարելահողերի 100 տոկոսը և բազմամյա տնկարկների 100 տոկոսը, 
2) բնակավայրի հողերի բնակելի կառուցապատման՝ տնամերձ  և այգեգործական հողերի 60 տոկոսը,   
3) անտառային հողերից՝ վարելահողերի 100 տոկոսը: 
7. Մարգագետինների դասի կազմում ընդգրկվում են հողային ֆոնդի՝ 
1) գյուղատնտեսական նշանակության հողերից՝ խոտհարքների 100 տոկոսը, արոտավայրերի 100 տոկոսը  և այլ հողատեսքերի  20 տոկոսը,
2) բնակավայրերի հողերից՝ խառը կառուցապատման և ընդհանուր օգտագործման հողերի (հաշվառվում  է համայնքի ղեկավարի կողմից), 
3) հասարակական և այլ հողեր (հաշվառվում է համայնքի ղեկավարի կողմից),  
4) հատուկ պահպանվող տարածքների հողերը, (հաշվառվում  է համայնքի ղեկավարի կողմից),      
5) հատուկ նշանակության հողեր (հաշվառվում  է համայնքի ղեկավարի կողմից),  
6) անտառային հողերից՝ խոտհարքների 100 տոկոսը, արոտների 100 տոկոսը և այլ հողերի  20 տոկոսը:   
8. Ծառածածկ տարածքների կազմում ընդգրկվում են հողային ֆոնդի.
  1) անտառային հողերից՝ անտառների 100 տոկոսը,   
 2) հատուկ պահպանվող տարածքների հողեր (հաշվառվում է համայնքի ղեկավարի կողմից)։  
9. Թփուտապատ տարածքների կազմում ընդգրկվում են հողային ֆոնդի ՝
1) անտառային հողերի թփուտների 100 տոկոսը,   
 2) հատուկ պահպանվող տարածքների հողեր, (հաշվառվում  է համայնքի ղեկավարի կողմից)։  
10. Ջրածածկ տարածքների  կազմում ընդգրկվում են հողային ֆոնդի ՝
1) ջրային հողերի 90 տոկոսը,
   2) հատուկ պահպանվող տարածքների (հաշվառվում  է համայնքի ղեկավարի կողմից),  
11. Բուսականությունից զուրկ տարածքների դասը բաժանվում է երկու խմբի՝ մարդածին (ձևավորված մարդու գործունեության  արդյունքում)  և  բնածին (բնության կողմից ստեղծված):
1) Մարդածին, բուսականությունից զուրկ տարածքների  ծածկույթը ներառում է հողային ֆոնդի՝ 
ա.  բնակավայրի հողերի (բացառությամբ՝ տնամերձ և այգեգործական հողերի) բնակելի կառուցապատման հողերի 100 տոկոսը, տնամերձ և այգեգործական հողերի 40 տոկոսը, հասարակական կառուցապատման և այլ հողեր (հաշվառվում է համայնքի ղեկավարի կողմից), խառը կառուցապատման ու ընդհանուր օգտագործման հողեր (հաշվառվում է համայնքի ղեկավարի կողմից),  
բ. 	արդյունաբերության, ընդերքօգտագործման և այլ արտադրական նշանակության օբյեկտների հողերի 100 տոկոսը,
գ.  	էներգետիկայի, կապի, տրանսպորտի, կոմունալ ենթակառուցվածքների օբյեկտների հողերի 100 տոկոսը,
դ.  	հատուկ նշանակության հողեր (հաշվառվում է համայնքի ղեկավարի կողմից),  
ե.     պահուստային հողերի 100 տոկոսը: 
2)  Բնածին բուսականությունից զուրկ տարածքների (լճերի ու գետերի ափեր, ավազոտներ, մերկ ժայռեր և մայր ապառներ)  ծածկույթը ներառում է հողային ֆոնդի՝ 
ա. 	գյուղատնտեսական նշանակության այլ հողատեսքերի 80 տոկոսը,
բ. 	անտառային նշանակության այլ հողերի  80 տոկոսը,
գ. 	հատուկ պահպանվող տարածքների հողեր (հաշվառվում է համայնքի ղեկավարի կողմից),  
դ. 	ջրային հողերի 10 տոկոսը: 
12. Ցամաքային տարածքի ծածկույթի դասակարգումը  կազմվում է յուրաքանչյուր տարվա հողային հաշվեկշռի կազմման ժամանակ՝  հողերի պետական հաշվառման տվյալ տարվա ընթացիկ տվյալների հիման վրա` հուլիսի 1-ի դրությամբ: 
13.  Համայնքի ղեկավարը կազմում է համայնքի ցամաքային տարածքի ծածկույթի դասակարգումը, այն համաձայնեցնում  համայնքի ավագանու  հետ և ոչ ուշ, քան մինչև յուրաքանչյուր տարվա օգոստոսի 1-ը ներկայացնում համապատասխան մարզպետին (բացառությամբ Երևան քաղաքի): Համայնքի ղեկավարը ցամաքային տարածքի ծածկույթի դասակարգման հաշվառումն իրականացնելիս առաջնորդվում է համայնքի փաստացի հողօգտագործման վիճակից: Համայնքի ղեկավարը համայնքի ցամաքային տարածքի ծածկույթի ցանկացած դասում կատարում է ճշտում, ելնելով առկա իրավիճակից՝ համապատասխան նշագրում կատարելով տեքստային մասում և սույն հավելվածի Ձև-ի համաձայն լրացված  աղյուսակում:
14. Մարզպետը ամփոփում է համայնքների ղեկավարների ներկայացրած ցամաքային տարածքի ծածկույթի դասակարգումը, կազմում մարզի ցամաքային տարածքի ծածկույթի դասակարգումը, իսկ Երևանի քաղաքապետը կազմում է Երևան քաղաքի հողային ծածկույթի դասակարգումը և ոչ ուշ, քան մինչև յուրաքանչյուր տարվա օգոստոսի 30-ը էլեկտրոնային կապի միջոցներով (էլեկտրոնային փոստ, էլեկտրոնային կրիչ, սկավառակ) ներկայացվում է բնապահպանության նախարարություն: 
15. Բնապահպանության նախարարությունը ամփոփում և վերլուծում է Հայաստանի Հանրապետության մարզպետների և Երևանի քաղաքապետի ներկայացրած ցամաքային տարածքի ծածկույթի դասակարգումը (օգտագործելով նաև տարածական պատկերների տվյալները), կազմում «Հայաստանի Հանրապետության ցամաքային տարածքի ծածկույթի դասակարգման մասին» Կառավարության որոշման նախագիծը և հողերի կառավարման լիազորված պետական մարմինների հետ համաձայնեցնելուց հետո, ոչ ուշ, քան մինչև յուրաքանչյուր տարվա նոյեմբերի 30-ը ներկայացնում է Կառավարություն: 
16. «Հայաստանի Հանրապետության ցամաքային տարածքի ծածկույթի դասակարգման մասին» Կառավարության որոշման ուժի մեջ մտնելուց հետո համայնքների ղեկավարները,   մարզպետները  (Երևանի քաղաքապետը) ցամաքային տարածքի ծածկույթի հաստատված տվյալները թղթային և էլեկտրոնային տարբերակով (էլեկտրոնային կրիչ, սկավառակ) պահում են դրանց համար նախատեսվող հաշվառման թղթապանակում:

2


Ձև 
ԱՂՅՈՒՍԱԿ
ՑԱՄԱՔԱՅԻՆ ՏԱՐԱԾՔԻ ԾԱԾԿՈՒՅԹԻ ԴԱՍԱԿԱՐԳՄԱՆ 
Հեկտարներով
	1.Մշակովի հողերի  դաս 

	Հողային ֆոնդի կատեգորիաներ/գործառնական նշանակություն

	Գյուղատնտեսական

	Բնակավայրի

	Անտառային

	Վարելահողեր
(100%)
	Բազմամյա տնկարքներ
(100%)
	Բնակավայրի կառուցապատման
	Վարելահողեր
(100%)

	
	
	(տնամերձ 60%) 
	(այգեգործական 60%)
	

	
	
	
	
	

	Ընդամենը՝

	

	2. Մարգագետինների  դաս 

	Հողային ֆոնդի կատեգորիաներ/գործառնական նշանակություն

	Գյուղատնտեսական

	Բնակավայրի

	Հատուկ պահպանվող տարածքների
	Հատուկ նշանակության 
	Անտառային

	Խոտհարք-ներ
(100%)
	Արոտա-վայրեր
(100%)
	Այլ հողա-տեսքեր
(20%)

	Խառը կառուցա-պատման
	Ընդհանուր օգտագործ-ման
	Հասարակա-կան կառուցա-պատման
	Այլ հողերի
	------------

	----------

	Խոտհարկ-ներ
(100%)
	Արոտներ
(100%)
	Այլ հողատես-քեր
(20%)

	                  
	
	
	
	
	
	
	
	
	
	
	

	Ընդամենը՝

	

	3. Ծառածածկ տարածքների դաս 

	Հողային ֆոնդի կատեգորիաներ/գործառնական նշանակություն

	Անտառային
	Հատուկ պահպանվող տարածքների հողեր


	Անտառների
 (100%)   
	--------------


	
	

	Ընդամենը՝

	


	4. Թփուտապատ տարածքների դաս 

	Հողային ֆոնդի կատեգորիաներ/գործառնական նշանակություն

	Անտառային
	Հատուկ պահպանվող տարածքների հողեր


	Թփուտների
 (100%)   
	--------------


	
	

	Ընդամենը՝

	



	5. Ջրածածկ տարածքների դաս 

	Հողային ֆոնդի կատեգորիաներ/գործառնական նշանակություն

	Ջրային հողեր
(90%)
	Հատուկ պահպանվող տարածքների հողեր


	
	

	Ընդամենը՝

	



	6. Բուսականությունից զուրկ տարածքների դաս 

	Մարդածին 
	Բնածին

	Հողային ֆոնդի կատեգորիաներ/գործառնական նշանակություն
	Հողային ֆոնդի կատեգորիաներ/գործառնական նշանակություն

	Բնակավայրի
հողեր
	Արդյունաբերության, ընդերքօգտագործ-ման և այլ արտադրական նշանակության 
	Էներգետիկայի, կապի, տրանսպորտի, կոմունալ ենթա-կառուցվածքների 
	Հատուկ նշանա-կության

	Պահուս-տային 
	Գյուղատն-տեսական
	Անտառային 
	Հատուկ պահպանվող տարածքների 
	Ջրային 

	Բնակելի կառուցապատման (առանց տնամերձ  և այգեգոր-ծական հողերիի 
60 %) (100%)
	Հասարա-կական կառուցա-պատման
	Այլ հողերի
	Խառը կառուցա-պատման

	Ընդհանուր
օգագործ-ման
	(100%)

	(100%)
	------

	(100%)
	Այլ հողատես-քեր
(80 %)
	Այլ հողեր
(80%)

	------

	 (10 %)

	
	
	
	
	
	
	
	
	
	
	
	
	

	Ընդամենը՝

	
Ընդամենը (1+2+3+4+5+6)՝






ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՑԱՄԱՔԱՅԻՆ ՏԱՐԱԾՔԻ ԾԱԾԿՈՒՅԹԻ ԴԱՍԱԿԱՐԳՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ>> 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ


1. Ընթացիկ իրավիճակը և իրավական ակտի ընդունման անհրաժեշտությունը
«Հայաստանի Հանրապետության ցամաքային տարածքի ծածկույթի դասակարգման կարգը հաստատելու մասին» Հայաստանի Հանրապետության կառավարության որոշման նախագծի ընդունումը պայմանավորված է Հայաստանի Հանրապետության վարչապետի 2018 թվականի օգոստոսի 24-ի N1127-Ա որոշմամբ հաստատված  հավելվածի 1-ին կետի կատարման անհրաժեշտությամբ: 
Ցամաքային տարածքի ծածկույթի դասերի փոփոխության միտումների (տենդենցների) վերլուծությունը անհրաժեշտ է բացահայտելու համայնքի, մարզի և հանրապետության մակարդակով հողերի վրա բնական ու մարդածին ազդեցությունների հետևանքով տեղի ունեցած փոփոխությունների իրական վիճակը: Այն թույլ կտա հողերի վերականգնման/դեգրադացիայի առումով պարզել դրական և բացասական միտումները համայնքներում/մարզերում,  բացահայտել թեժ կետերը՝ համապատասխան միջոցառումներ ձեռնարկելու  նպատակով:
Ցամաքային տարածքի ծածկույթը հանդիսանում է  ՄԱԿ-ի «Անապատացման դեմ պայքարի» կոնվենցիայի առաջընթացի ցուցանիշ: 
Ցամաքային տարածքի ծածկույթի ցուցանիշը  կիրառվում է նաև Եվրոպական միությունում և արտացոլված է ԱՊՀ երկրների ազգային վիճակագրության ծառայությունների համար  առաջարկություններում:
Ցամաքային տարածքի ծածկույթի ցուցանիշը կաջակցի նաև ՄԱԿ-ի «Կայուն Զարգացման 2030 օրակարգ»-ում ներառված նպատակ 15-ի իրականացմանը: 

 2. Առաջարկվող կարգավորման բնույթը
2018 թվականի հունիսի 13-ին ընդունվել է «Հայաստանի Հանրապետության hողային օրենսգրքում լրացումներ կատարելու մասին»  ՀՕ-360-Ն օրենքը, որի համաձայն օրենսգրքը լրացվել է 6.1-րդ հոդվածով, որով համապատասխանեցվել է ՄԱԿ-ի «Անապատացման դեմ պայքարի» կոնվենցիայի Ցամաքային տարածքի ծածկույթի դասակարգմանը, ինչով պայմանավորված անհրաժեշտություն է առաջացել ընդունել  «Հայաստանի Հանրապետության ցամաքային տարածքի ծածկույթի դասակարգման կարգը հաստատելու մասին  Հայաստանի Հանրապետության կառավարության որոշումը:
Ցամաքային տարածքի ծածկույթի առաջարկվող տոկոսային հարաբերությունը ստացվել է ելնելով փաստացի հողօգտագործման իրավիճակից, հողօգտագործման բնույթից, ինչպես նաև՝ հաշվի առնելով քաղաքաշինական նորմերը (ՀՀՇՆ 30-01-2014 «Քաղաքաշինություն. Քաղաքային և գյուղական բնակավայրերի հատակագծում և կառուցապատում» շինարարական նորմեր):  
	3. Նախագծի մշակման գործընթացում ներգրավված ինստիտուտները, անձինք 
«Հայաստանի Հանրապետության hողային օրենսգրքում լրացումներ կատարելու մասին» Հայաստանի Հանրապետության օրենքի կիրարկումն ապահովող միջոցառումների ցանկը հաստատելու մասին»  Կառավարության որոշման նախագիծը մշակվել է բնապահպանության նախարարության կենսառեսուրսների կառավարման գործակալության կողմից:
4. Ակնկալվող արդյունքը

Իրավական ակտի նախագծի ընդունման դեպքում կապահովվի «Հայաստանի Հանրապետության hողային օրենսգրքում լրացումներ կատարելու մասին»  Հայաստանի Հանրապետության օրենքի կիրարկումը:

Ցամաքային տարածքի ծածկույթի տեղեկատվության հավաքման կազմակերպումը, և ստացված տվյալների հիման վրա տեղեկատվական բազայի ստեղծումը և այդ տվյալների վերլուծությունը կնպաստի ՄԱԿ-ի «Կայուն Զարգացման 2030 օրակարգ»-ում ներառված նպատակ 15-ի և թիրախ 15.3-ի  նպատակներին հասնելուն:
Ցամաքային տարածքի ծածկույթի դասերի փոփոխության միտումների (տենդենցների) վերլուծությունը  հնարավորություն կտա բացահայտել համայնքի, մարզի և հանրապետության  մակարդակներով հողերի վրա բնական ու մարդածին ազդեցությունների հետևանքով տեղի ունեցած փոփոխությունների իրական վիճակը՝ ապահովելու  հողային ռեսուրսների կայուն օգտագործումը: 



Տ Ե Ղ Ե Կ Ա Ն Ք
ԻՐԱՎԱԿԱՆ ԱԿՏՆ  ԸՆԴՈՒՆԵԼՈՒ  ԿԱՊԱԿՑՈՒԹՅԱՄԲ  ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԿԱՄ ԵԿԱՄՈՒՏՆԵՐԻ ՓՈՓՈԽՄԱՆ ՎԵՐԱԲԵՐՅԱԼ

«Հայաստանի Հանրապետության ցամաքային տարածքի ծածկույթի դասակարգման կարգը հաստատելու մասին» Հայաստանի Հանրապետության կառավարություն որոշման նախագծի ընդունման կապակցությամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազում չի նախատեսվում:


Տ Ե Ղ Ե Կ Ա Ն Ք
ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ

